
ᑭᑦᑐᕆᐊᑦ ᓇᒥᑐᐃᓐᓈᖅᑯᑦ ᐅᑭᐅᖅᑕᖅᑐᒥ ᐊᒻᒪᓗ 
ᓇᒥᓕᒫᐸᓗᒃ ᓯᓚᕐᔪᐊᒥ. ᐊᒥᓱᒻᒪᕆᐅᕗᑦ 

ᐆᒪᔫᖃᑎᒌᑦ ᑭᑦᑐᕆᐊᑦ. ᑕᑯᓯᒪᔭᔅᓴᕆᔭᑎᑦ 
ᑎᖏᓯᒪᔪᐊᓗᐃᑦ ᐊᒥᓱᐊᓘᓪᓗᑎᒃ ᐊᐅᔭᒃᑯᑦ. 

ᑲᐱᔭᐅᓚᐅᖅᓯᒪᕕᑦ ᐅᖏᓚᓐᓇᓕᖅᑐᓂ ᑭᑦᑐᕆᐊᕐᒧᑦ?

ᖃᓄᑎᒋᓕ ᖃᐅᔨᒪᕕᑦ ᑭᑦᑐᕆᐊᑉ ᐃᓅᓯᖓᓂᒃ? 
ᑕᕝᕙᓂ ᐃᓅᓯᖕᒐᓂ ᐱᒪᕆᓐᓂᒃ ᐊᓯᔾᔨᓲᑦ ᐱᕈᖅᑐᑦ 
ᐆᒪᔪᓪᓘᓐᓃᑦ, ᐃᓚᒋᓪᓗᒋᑦ ᖁᐱᕐᕈᑦ, ᐊᑐᖅᑕᖕᒋᑦ 

ᐃᓅᒐᒥᒃ ᑐᖁᓂᖏᓐᓄᑦ ᑎᑭᑦᑐᒍ.

ᐃᓱᓕᓕᖅᑎᓪᓗᒍ ᐊᐅᔭᖅ, ᐊᕐᓇᐃᑦ ᑭᑦᑐᕆᐊᑦ 
ᒪᓂᒻᒥᓂᒃ ᐃᓕᓯᓲᑦ ᑭᓪᓕᖏᓐᓂ ᑕᓯᕐᓗᕋᓛᑦ, 

ᐅᕝᕙᓘᓐᓃᑦ ᐅᐱᕐᖓᔅᓵᒥ, ᒪᓴᐅᓂᖓᓂ ᐊᐳᑎᐅᑉ 
ᐊᐅᑉᐸᓕᐊᓂᖓᓄᑦ ᐃᒪᖃᑲᐃᓐᓇᖅᑎᓪᓗᒋᑦ.

ᑕᒪᒃᑯᐊ ᒪᓐᓂᕋᓛᑦ ᐸᓚᙱᑦᑐᑦ ᐊᒻᒪᓗ 
ᑐᖁᑕᐅᔪᓐᓇᕐᓇᑎᒃ ᓂᓪᓚᓱᒃᑐᖅᐹᓘᒐᓗᐊᖅᑲᑦ 
ᐊᒻᒪᓗ ᐸᓂᕐᓇᕋᓗᐊᖅᑲᑦ. ᑖᒃᑯᐊ ᒪᓐᓃᑦ 

ᓱᕐᕌᕙᖕᒋᑦᑐᑦ ᐅᑭᐅᒃᑯᑦ. ᓯᓚ ᓂᕈᒥᓯᔫᒥᒻᒪᑦ, 
ᑭᑦᑐᕆᐊᔅᓴᐃᑦ ᐊᓂᐊᓕᓲᑦ.

ᐅᐱᕐᖓᔅᓵᒥ, ᐊᐅᒐᐃᒻᒪᑕ ᑕᓯᕐᓗᐃᑦ, 
ᑭᑦᑐᕆᐊᔅᓴᐃᑦ ᐊᓂᐊᕙᓪᓕᐊᔪᓐᓇᖅᓯᓲᑦ ᒪᓐᓂᖏᓐᓂᒃ. 
ᐊᓂᐊᒑᖕᒐᑕ, ᑭᑦᑐᕆᐊᔅᓴᕋᓛᑦ ᐊᑎᖃᖅᑯᑦ ᓂᒥᖅᑖᒥᒃ 

ᑭᑦᑐᕆᐊᑦ ᕿᑎᕈᓪᓕᖕᒋᑦ. ᓂᒥᖅᑖᑦ ᑭᑦᑐᕆᐊᑦ 
ᕿᑎᕈᓪᓕᖕᒋᑦ ᐃᒫᓂᒋᐊᓖᑦ ᑐᖁᓂᐊᙱᒻᒪᑕ.

ᓂᒥᖅᑖᑦ ᓴᐅᓂᖃᙱᑦᑐᑦ. ᐳᐃᔾᔪᕋᓲᑦ ᓱᑲᑦᑐᒥᒃ 
ᓴᓂᒧᑦ ᐊᐅᓚᓪᓗᑎᒃ. ᐱᓪᓗᒍ ᐳᐃᔾᔪᕋᕐᓂᖏᑦ, 
ᑭᑦᑐᕆᐊᔅᓴᐃᑦ ᓂᒥᖅᑖᑦ ᓂᒥᖅᑖᑦ ᑭᑦᑐᕆᐊᑦ 

ᐊᑎᖃᖅᑎᑕᐅᒃᑲᓐᓂᖅᑐᑦ “ᐊᐅᓚᓪᓛᔩᑦ” ᕿᑎᕈᓪᓕᖕᒋᑦ.

ᖃᐅᔨᒪᕕᑦ?

ᐊᓂᖅᓵᑐᖃᑦᑕᕐᓂᖅ 
ᑕᐃᒫᒃ ᓂᒥᖅᑖᒥᒃ 
ᐊᖅᑲᐅᒪᑎᑦᑎᓲᖅ 
ᖃᑦᑏᓐᓇᕈᓗᓐᓂᒃ 
ᐃᑲᕐᕌᕈᓯᕐᓂᒃ.

ᓂᒥᒻᑖᑦ ᑦᑐᕆᐊᑦ ᕿᑎᕈᓪᓕᖏᑦ 
ᐊᓂᖅᓵᖅᑐᕈᓐᓇᖏᑦᑐᑦ ᐃᖃᓗᑦᑎᑐᑦ. 
ᓱᓪᓗᕋᓛᖃᖅᑯᑦ ᓈᖕᒋᓐᓂ ᐊᑯᐊᖕᒐᒍᑦ 
ᐳᐃᑎᓲᖏᑦ ᐃᒪᕐᒥᒃ ᐊᓂᖅᓵᕐᓂᐊᕐᖕᒐᑦ.

ᑭᑦᑐᕆᐊᑦᓴᐃᑦ ᓂᒥᖅᑖᑦ, ᑭᑦᑐᕆᐊᑦ 
ᕿᑎᕈᓪᓕᖕᒋᑦ ᓂᕆᓲᖑᕗᑦ ᐃᒫᓂ ᐱᕈᖅᑐᕋᓛᓂᒃ 

ᐊᒻᒪᓗ ᒥᑭᔪᕋᓛᓂᒃ ᖁᐱᕐᕈᕐᓂᒃ. ᖃᓂᖏᑕ 
ᓴᓂᐊᓂ, ᓴᓂᐅᑎᕋᓛᖑᔮᖅᑐᑦ ᐊᐅᓚᓲᖑᕗᑦ 
ᐊᒻᒪᓗ ᓂᕿᖏᓐᓂᑦ ᖃᓂᖓᓅᖅᑎᑦᑎᓲᑦ.

ᓂᒥᖅᑖᖑᓚᐅᖅᑐᑎᒃ ᐱᓇᓱᐊᕈᓯᕐᒥ, ᑭᑦᑐᕆᐊᔅᓴᐃᑦ 
ᐴᕐᒥᓃᓕᖅᑯᑦ . ᐊᑎᖃᖅᑎᑕᐅᒃᑲᓂᖅᑐᑦ 

“ᐊᐅᓚᔩᑦ” ᑕᐃᒪᐃᑎᓪᓗᒋᑦ. ᐴᕐᒥᓃᓕᖅᑎᓗᒋᑦ 
ᖃᓂᖃᙱᑦᑐᑦ. ᓂᕆᖃᑦᑕᕐᓇᑎᒃ 

ᑕᐃᒪᐃᑦᑑᓪᓗᑎᒃ, ᐱᓪᓗᒍ ᐊᓯᔾᔨᖅᐸᓪᓕᐊᒻᒪᑕ 
ᐃᓐᓇᑎᑐᑦ ᑕᐅᑦᑐᖃᕐᓂᐊᓕᕋᒥ.

ᖃᐅᔨᒪᕕᑦ?

ᐴᕐᒥᐅᑕᐃᑦ ᐳᐃᒥᓪᓗᑎᒃ 
ᕿᒫᓲᖑᕗᑦ  
ᓂᕆᔨᖏᓐᓄᑦ, ᓲᕐᓗ 
ᐃᒪᕐᒥᐅᑕᓄᑦ ᒥᙳᕐᓄᑦ.

ᐴᕐᒥᐅᑕᐃᑦ ᐊᓱᐊᓗᒃ ᐊᐅᓚᔅᓲᖕᒍᕗᑦ 
ᐳᐃᒥᑲᐅᓪᓗᑎᓪᓗ. ᒪᕐᕉᖕᓂᒃ ᐸᒥᐅᖅᑲᖅᑐᑎᒃ 
ᓈᕐᒥᓂ ᐃᐴᑎᑐᑦ ᐊᑐᖅᑐᑎᒃ, ᑖᑦᓱᒥᖕᒐ 

ᐴᕐᒥᐅᑕᕐᒥᒃ “ᐊᔅᓴᑳᑎᑦᑎᓪᓗᓂ.”

ᖃᐅᔨᒪᕕᑦ?

ᐃᓐᓇᐅᑉ ᑭᑦᑐᕆᐊᑉ ᐅᕕᓂᖕᒐ 
ᐃᓴᕈᖕᒋᓪᓗ ᐸᓂᕆᐊᖃᓲᑦ 
ᑎᓯᑦᑎᓪᓗᑎᓪᓗ 
ᑎᖕᒋᒍᓐᓇᖅᓯᓂᐊᕐᖕᒐᑦ.

ᐴᕐᒥᐅᑕᐃᑦ ᐃᓐᓇᕈᕐᓂᐊᓕᕋᒥᒃ, ᕿᑲᓕᓲᖑᕗᑦ 
ᐳᐃᓯᒪᙱᑐᐃᓐᓇᖅᑐᑎᒃ ᐃᒫᓂ. ᐅᕕᓂᖏᑦ 

ᐊᓕᓲᑦ ᑐᓄᐊᒍᑦ, ᐊᒻᒪᓗ ᑖᓐᓇ ᐃᓐᓇᐅᓕᖅᑐᖅ 
ᐊᓂᓪᓗᓂ ᐳᑦᑕᓕᖅᑐᓂ.

23



24



ᑭᑦᑐᕆᐊᑦ ᐃᓐᓇᐅᓕᕋᒥ, ᒪᕐᕉᓐᓂᒃ ᐃᓴᕈᖃᓕᖅᑐᑎᒃ 
ᐊᒻᒪᓗ ᐱᖓᓲᔪᖅᑐᓂᒃ ᓂᐅᑯᑖᖃᖅᑐᑎᒃ. 

ᑕᑭᔪᒻᒪᕆᒻᒥᒃ ᑲᐴᑎᖃᖅᑐᑎᒃ ᓂᕆᔾᔪᑎᒋᓂᐊᖅᑕᒥᓂᒃ 
ᓄᓇᕋᐃᑦ ᐃᑦᑎᖏᓐᓂᒃ ᐊᒻᒪᓗ ᐊᓯᖏᓐᓄᑦ 

ᐱᕈᖅᑑᑉ ᐃᑦᑎᖏᓐᓂᑦ.

ᐊᖕᒍᑎ ᖃᑭᖅᑳᓲᖕᒍᕗᑦ ᐊᕐᓇᓂ. ᐊᕐᓇᐃᑦ  
ᖃᑭᒻᒪᑕ ᐃᒪᕐᒥᑦ, ᓇᓂᓯᕗᑦ 

ᐊᖑᑎᓂᒃ ᓄᓕᐊᖃᑎᒋᓂᐊᖅᑕᒥᓂᒃ ᐊᒻᒪᓗ 
ᒪᓐᓂᑦᑖᓕᖅᑐᑎᒃ. ᓄᓕᐊᖃᑎᒋᓚᐅᖅᑐᒋᑦ ᐊᖑᑏᑦ, 

ᐊᕐᓇᐃᑦ ᕿᓂᕆᐊᖃᓕᖅᑯᑦ ᐊᐅᒻᒥᒃ. 
ᐊᐅᒃ ᐊᑑᑎᒻᒪᑦ ᒪᓐᓂᖏᑕ ᐱᕈᖅᐸᓪᓕᐊᓂᖏᓐᓄᑦ.

ᐊᕐᓇᐃᑦ ᒥᒐᐃᒻᒪᑕ ᐆᒪᔪᒧᑦ ᐅᕝᕙᓘᓐᓃᑦ 
ᐃᓄᒻᒧᑦ, ᐊᑦᑐᖅᓯᕗᑦ ᐅᕕᓂᖓᓂᒃ 

ᖃᓂᖃᕐᕕᖓᓄᑦ. ᓄᕗᐊ ᖃᓂᖃᕐᕕᖓᑕ 
ᒥᖅᑯᑎᑎᑐᑦ ᐃᐱᑦᑐᖅ, ᑲᐱᓯᔾᔪᑎᒋᓪᓗᓂᐅᒃ 

ᐅᕕᓂᒻᒧᑦ ᐊᒻᒪᓗ ᐊᐅᑦᑐᓕᖅᑐᓂ. ᑕᐃᒫᒃ ᑕᕝᕙ 
ᑭᑦᑐᕆᐊᖅᑕᐅᓇᖅᑯᖅ.

ᐊᕐᓇᐃᑦ ᓄᐊᑦᑎᒌᖅᓯᒪᓕᕋᒥᒃ ᐊᐅᒻᒥᒃ, 
ᑕᖃᐃᖅᓯᓂᐊᖅᑐᑦ ᐃᕐᓂᓚᐅᙱᓐᓂᕐᒥᓂ ᒪᓐᓂᒻᒥᓂᒃ. 

ᑖᒃᑯᐊ ᒪᓐᓃᑦ ᐱᕈᖅᐸᓪᓕᐊᓲᖑᕗᑦ ᐊᕐᓇᐅᑉ 
ᑕᖃᐃᖅᓯᕕᖓᓂ. ᐊᕐᓇᐃᑦ ᑐᖁᓲᑦ ᒪᓐᓂᑦᑖᓚᐅᖅᑐᑎᒃ. 

ᐱᒋᐊᒃᑲᓐᓂᕈᓐᓇᓕᕆᕗᖅ ᐊᓯᔾᔨᖅᐸᓪᓕᐊᓂᖅ.

ᐅᖃᐅᓰᑦ ᑐᑭᖏᑦ

ᐊᐃᑉᐸᖅ: ᐊᖑᓪᓗ ᐊᕐᓇᕐᓗ ᐆᒪᔫᒃ ᑲᑎᒐᐃᒻᒪᑎᒃ ᓄᓕᐊᖅᑐᑎᒃ ᒪᓐᓂᓕᐅᖅᑐᑎᒃ 
ᐅᕝᕙᓘᓐᓃᑦ ᓄᑕᕋᓕᐅᖅᑐᑎᒃ.

ᐴᕐᒥᓃᑦᑐᖅ ᑕᐅᑦᑐᖓ ᖁᐱᕐᕈᕋᓛᑉ ᐊᑯᓐᓂᖓᓃᑦᑐᖅ ᕿᑎᕈᓪᓕᐅᑉ ᐊᒻᒪᓗ ᐃᓐᓇᐅᑉ.

ᓄᓇᕋᐃᑦ ᐃᑦᑎᖓ: ᓰᓇᖅᑐᖅ ᐃᑦᑎ ᓇᓂᔭᐅᓲᖅ ᓄᓇᕋᐃᑦ ᐊᑯᓐᓂᖓᓂ.

ᓈᖅ: ᑎᒥᐅᑉ ᐃᓚᖕᒐ ᐱᑕᓖᑦ ᐃᕐᕋᕕᓐᓂᒃ, ᐆᑦᑑᑎᒋᓗᒍ ᐊᕿᐊᕈᖅ. ᑖᒃᑯᐊ ᐱᖓᓲᓕᖓᔪᑦ 
ᖁᐱᕐᕉᑉ ᑎᒥᖓᓂ ᐅᑯᐊᖑᕗᑦ ᓂᐊᖁᖓ, ᐄᓯᔾᔪᑎᖏᑦ, ᐊᒻᒪᓗ ᓈᖏᑦ.

ᕿᑎᕈᓪᓕᒃ: ᖁᐱᕐᕈᕋᓛᖅ ᕿᑎᕈᓪᓕᕐᔫᔮᖅᑐᖅ ᐃᓐᓇᕈᓚᐅᙱᓐᓂᖓᓂ.

ᓱᕐᕌᖕᒋᑦᑐᖅ: ᓯᓂᑯᑖᓐᓂᖅ ᑎᒥᐅᑉ ᐊᐅᓚᓂᖓ ᓱᒃᑲᐃᓪᓕᕗᖅ ᐊᒻᒪᓗ ᓱᓇᓱᑦᑐᖃᕋᓂ.

ᑭᑦᑐᕆᐊᑦ ᖃᐅᔨᒋᐊᕈᒥᓇᖅᑐᐊᓗᐃᑦ ᖁᐱᕐᕈᑦ! 
ᐃᓕᑦᑎᒋᑦ ᐊᔾᔨᐅᖏᑦᑐᓂᒃ ᑭᑦᑐᕆᐊᑦ 

ᐊᑐᖅᐸᒃᑕᖏᓐᓂᒃ ᐆᒪᓂᖏᓐᓂᒃ.


